ཡིད་ཆེན་ཤང་ལྟེ་བའི་སློབ་ཆུང་ལོ་རིམ་བཞི་པ།

བོད་

སྐད་

ཡིག་
སྡེ་
ཚན་

དང་

པོའི་

ཕྱོགས་

བསྡུས་

བསྐྱར་

སྦྱོང་།        རང་མིང་།            
༢༠༡༣ལོའི་ཟླ་༣ཚེས་༢༥ཉིན།
དང་པོ།    ཚིག་གྲོགས་སྦྱར་རྒྱུ། 
       （   རིན་ཆེན།    ）             （  སྲང་མདའ།   ）
རིན།                          སྲང་།
       （   རིན་གོང་།    ）             （  སྲང་ལམ།    ）

       （   མདའ་མོ།    ）             （   དམའ་རིམ།   ）

མདའ།                          དམའ།

       （   མདའ་དར།   ）             （  དམའ་འབེབས།  ）
       （   སྲོག་གཅོད།   ）             （    སྲུང་མ།    ）

སྲོག།                          སྲུང་།

       （   སྲོག་ཆགས།   ）             （   སྲུང་དམག།   ）
       （    འཕྲུལ་ཆ།    ）             （    དམག་མི།   ）

འཕྲུལ།                         དམག།

       （    འཕྲུལ་རྟ།    ）             （  དམག་འཁྲུག།  ）
       （     སྒྱུ་མ།     ）             （   སྙན་གྲགས།   ）

སྒྱུ།                            སྙན།

       （    སྒྱུ་རྩལ།     ）             （   སྙན་ངག།    ）
       （   མཚར་གཏམ།   ）             （    ཟླ་བ།     ）

མཚར།                           ཟླ།

       （   མཚར་སྡུག།    ）             （    ཟླ་འོད།    ）

       （   གངས་ཅན།    ）             （    ཡབ་ཡུམ།   ）

གངས།                           ཡབ།

       （   གངས་ལྗོངས།   ）             （   ཡབ་གཞིས།   ）

       （   རིག་གནས།    ）             （    སྤྱི་ཚོགས།   ）

རིག།                            སྤྱི་

       （   རིག་རྩལ།     ）             （   སྤྱི་འབངས།   ）

       （   རྟེན་འབྲེལ།    ）             （  གཙུག་ལག་ཁང་། ）

རྟེན།                            གཙུག།

       （   རྟེན་གཙོ།     ）             （   གཙུག་ཏོར།   ）

གཉིས་པ།   བརྗོད་པ་བཟོ་རྒྱུ།
འགྲན་ཟླ་མེད།          བོད་ཀྱི་གནའ་བོའི་རིག་རྩལ་ལ་འགྲན་ཟླ་མེད།

བསྔགས་བརྗོད།         རྒན་ལགས་ཀྱིས་སློང་སྦྱོང་ཡག་པའི་སློབ་མ་ལ་བསྔགས་བརྗོད་གནང་།

སེམས་ཆུང་།           བྱ་བ་གང་ཞིག་ཡིན་རུང་སེམས་ཆུང་ངང་སྒྲུབ་དགོས།

འབད་བརྩོན།          སློབ་སྦྱོང་ལ་འབད་བརྩོན་ལྷོད་མེད་བྱེད་དགོས།

དབྱེ་བ།             མི་རིགས་ཁག་དབྱེ་བ་མེད་པར་མཐུན་སྒྲིལ་བྱེད་དགོས།

ཆུ་ཕྲན།             གཙང་པོའི་ནང་དུ་ཆུ་ཕྲན་མང་པོ་འདུས་ཡོད།

ལ་རྩེ།              རི་བོ་ཧི་མ་ལ་ཡའི་ལ་རྩེར་འགྲོ་བར་དཀའ།

ལྟ་ན་སྡུག་པ།           ཕོ་བྲང་པོ་ཏ་ལའི་བཟོ་བཀོད་ནི་བརྗིད་ཉམས་ལྡན་ཞིང་ལྟ་ན་སྡུག་པ་ཞིག་ཡོད།

བརྗིད་ཆགས།          ལྷ་སའི་གཙུག་ལག་ཁང་རྣམ་གཉིས་བརྗིད་ཆགས་ཤིང་ཉམས་ལྡན་པ་འདུག།

མཉམ་ལས།           མི་རིགས་ཁག་མཛའ་མཐུན་མཉམ་ལས་དང་མཐུན་སྒྲིལ་རྡོག་རྩ་སྒྲིལ་དགོས།

གསུམ་པ།   མིང་ཚིག་འགྲེལ་པ།
བཙུན་མོ།            རྒྱལ་པོའི་བཟའ་ཟླ།

སྐུ་བརྙན།            སྐུ་ཡི་སྣང་བརྙན།

དུས་རབས།          ལོ་བརྒྱ་རེར་དུས་རབས་གཅིག

ཁྱིམ་མཚེས།          ཕན་ཚུན་ཐག་ཉེ་བའི་དུད་ཚང་།

གསོལ་བ།           གནང་བའི་དོན།

རྟེན་སྐལ།           སྐུ་གསུང་ཐུགས་གསུམ་གྱི་སྐལ་བ།

གདན་དྲངས།         དབོར་འདྲེན་བྱེད་པའི་ཞེ་ས།

གོ་བརྗེས།           གོ་སའམ་སྡོད་ས་བརྗེས་པ།

བཞེངས།            བསྐྲུན་པའི་དོན།

ཡབ།              ཕ་ཡི་ཞེ་ས།

བླ་སྨན།             རྒྱལ་པོའི་སྨན་པ།

མུ་ཏིག              རིན་པོ་ཆེའི་རིགས་ཤིག།
དགོངས་བཅུད།         སྙིང་པོའམ་བཅུད་ཀྱི་མིང་།

ཐོར་བུ།             ཁ་ཐོར་དུ་གནས་པའི་དོན།

རྙིང་མ།              རྙིང་པ།

སྨན་ཡོན།             སྨན་རིན།

གསོ་རིག             གསོ་བ་རིག་པ།

གདམས་ངག           མན་ངག་གམ་དོན་སྙིང་ཟབ་པའི་བསླབ་བྱ།   

སྐུ་ན།               ལོ་ན།

ནད་བཅོས་སྲོག་སྐྱོབ།          ནད་གཞི་བཅོས་ནས་སྲོག་སྐྱབས་པ།

ནད་བརྟག            ནད་ལ་བརྟག་དཔྱད་བྱས་པ།

རྒྱུད་བཞི།            རྩ་རྒྱུད།   བཤད་རྒྱུད།   མན་ངག་རྒྱུད།   ཕྱི་མ་རྒྱུད།

སྐྱེ་བོ་དམ་པ།          ལེགས་ཉེས་བླང་དོར་ལ་མཁས་པའི་མི།

སྐྱེ་བོ་ངན་པ།           ལེགས་ཉེས་བླང་དོར་མི་ཤེས་པའི་མི།

སྲང་མདའ།           རྒྱ་མའི་ཐུར་མདའ།

དམན་པ།            བླང་དོར་ལ་མི་མཁས་པའི་མི།

གསང་།           སྦ་གསང་བྱས་པའི་དོན།

ཅུང་ཟད།            ཉུང་ཉུང་།

དགོས་པ།            དགོས་མཁོ།

འགྱུར་ལྡོག           འགྱུར་བ་ཕྱིན་པ།
ཆོ་འཕྲུལ།            གཞན་ལ་མགོ་སྐོར་གཏོང་བའི་ཐབས་སམ་ཆོ་གའི་མིང་།
རློམ།             རང་གིས་བསམས་པ་ལྟར་ཡིན་སྙམ་པའི་བློ།
ཕལ་ཆེར།            མང་ཆེ་བའི་དོན།
ཤེས་རབ།            ཡིན་མིན་ལེགས་ཉེས་སོགས་དབྱེ་བ་འབྱེད་ཐུབ་པའི་བློ།
ཐམས་ཅད།           ཡོད་ཚད་ཀྱི་དོན།
སྦེད་པ།             མི་མངོན་པར་སྦས་པའི་དོན།
འབམ་ནད།           རྐང་པ་སྐྲངས་ཤིང་མདོག་སྔོ་ནག་ཏུ་འགྱུར་བའི་ནད།
གསོ་དཔྱད།           ནད་གསོ་བར་བྱེད་པའི་དཔྱད་ཐབས།

བཞི་པ།   གཤམ་གསལ་ཚིག་གི་ལྡོག་ཟླ་འབྲི་དགོས།
གཡས་པ།       （  གཡོན་པ།  ）   དཀའ་བ།       （   སླ་བ།   ）
མཐུག་པོ།       （   སྲབ་པོ།  ）   ཤར་བ།        （   ནུབ་པ།  ）
འཇམ་པོ།       （   གྱོང་པོ།  ）   བརྐྱངས་པ།      （   སྐུམ་པ།  ）
ཕྱུག་པོ།        （  དབུལ་པོ།  ）   གླེན་པ།        （   གྲུང་པོ།  ）
ཡུན་རིང་།       （  ལམ་སང་།  ）  བྲེལ་འཚུབ།      （  དལ་ལྷོད།  ）
ལྔ་པ།   ངས་གཤམ་གྱི་དཔེ་ལྟར་ཚིག་གྲོགས་སྦྱོར་ཤེས་ཀྱི་ཡོད།
དཔེར་ན། སྲོལ།    （  སྲོལ་རྒྱུན། ）    （ རྒྱུན་གཏན། ）    （གཏན་ཚིགས། ）
ངོ་།    （  ངོ་མཚར།  ）     （ མཚར་སྡུག།  ）    （ སྡུག་བསྔལ།  ）
ཤེས།   （  ཤེས་བྱ།   ）     （  བྱ་དངོས།  ）    （  དངོས་པོ།   ）
རྫས།   （ རྫས་འགྱུར།  ）     （ འགྱུར་ལྡོག།  ）    （  ལྡོག་ཕྱོགས། ）
དྲུག་པ།   གཤམ་གསལ་ཞེ་ཚིག་ཕལ་སྐད་དུ་ཕབ་དགོས།
ཞལ་རས།     （  ངོ་གདོང་།  ） ཕྱག་ལས།    （  ལས་ཀ།    ）

སྐུ་གཟུགས།    （  ལུས་པོ།   ） ཐུགས་ཁྲལ།   （ སེམས་ཁྲལ།  ）
ཞལ་པར་སྐྱོན།    （ ཁ་པར་རྒྱག།  ）
བདུན་པ།   གཤམ་གྱི་དོན་ལྟར་སློབ་ཚན་གྱི་མིང་འབྲི་དགོས།
༡  སྐྱེ་བོ་དམ་པ་དང་ངན་པའི་ཁྱད་པར་བརྗོད་པའི་སློབ་ཚན་ནི།
      《ལེགས་བཤད་ཚན་པ་གཉིས།》（ས་སྐྱ་ལེགས་བཤད་ལས་བདམས།  རྩོམ་པ་པོ་ནི་ས་སྐྱ་པཎྜི་ཏ་ཀུན་དགའ་རྒྱལ་མཚན་ཡིན།）

༢  གྲགས་ཅན་མི་སྣ་ངོ་སྤྲོད་བྱས་པའི་སློབ་ཚན་ནི།

《གཡུ་ཐོག་རྙིང་མ་ཡོན་ཏན་མགོན་པོ།》

༣  གནའ་ཤུལ་གྲགས་ཅན་ངོ་སྤྲོད་བྱས་པའི་སློབ་ཚན་ནི།
《ལྷ་སའི་གཙུག་ལག་ཁང་རྣམ་གཉིས།》

༤  སྲོལ་རྒྱུན་བསམ་བློ་རྙིང་པར་ཟུར་ཟ་བྱས་པའི་སློབ་ཚན་ནི།
《འདི་ནི་ད་ལྟའི་བར་དུ་རང་རེའི་སྲོལ།》（རྩོམ་པ་པོ་ནི་མཁས་དབང་དགེ་འདུན་ཆོས་འཕེལ་ཡིན།）

བརྒྱད་པ།   ཚིགས་བཅད་སློབ་ཚན་གྱི་སྐོར།

སྐྱེ་བོ་དམ་པ་རིན་ཆེན་བཞིན།

རྣམ་པ་ཀུན་ཏུ་འགྱུར་ལྡོག་མེད།

སྐྱེ་བོ་ངན་པ་སྲང་མདའ་བཞིན།

ཅུང་ཟད་ཙམ་གྱིས་མཐོ་དམའ་བྱེད།
ཚིག་ལྷུག།  ཞེས་གསུངས་པ་ནི།  མི་ཡག་པོ་ཞིག་ཡིན་ན་རིན་ཆིན་ཇི་བཞིན་དུས་ཀུན་ཏུ་དེའི་སྤྱོད་སེམས་གཉིས་
ལ་འགྱུར་བ་འགྲོ་མི་སྲིད། ཡིན་ནའང་། སྐྱེ་བོ་ངན་པའམ་ལེགས་ཉེས་བླང་དོན་ལ་མི་མཁས་པའི་མི་ཞིག་ཡིན་ཕྱིན་

རྒྱ་མའི་ཐུར་མདའ་ཇི་བཞིན་ཅུང་ཟད་ཙམ་གྱིས་ཀྱང་འགྱུར་ལྡོག་འགྲོའོ་ཞེས་པའོ།
བསྟན་དོན།  རང་སེམས་བརྟན་ཅིང་བརླིང་པ་དགོས་རྒྱུ་དེ་གལ་ཆེ་བར་བསྟན།

དམན་རྣམས་དགོས་པ་ཆུང་ངུ་གསང་།

གསང་དགོས་དགོས་པ་མེད་པར་སྨྲ།

དམ་པ་དགོས་མེད་གསང་མི་འགྱུར།

གསང་དགོས་སྲོག་ལ་བབས་ཀྱང་སྲུང་།
ཚིག་ལྷུག།   ཞེས་གསུངས་པ་ནི།  ཤེས་རྒྱ་ཆུང་བའི་མིས་གསང་བ་མི་དགོས་པའི་གནད་རྣམས་གསང་བ་བྱེད་པ་

དང་གསང་དགོས་པའི་དོན་དེ་གཞན་ལ་སྣང་མེད་དུ་ཤོད་ཀྱི་རེད། ཡིན་ནའང་བློ་རྩ་བརྟན་པའི་མིས་གསང་མི་

དགོས་པའི་དོན་རྣམས་གཞན་ལ་བཤད་ཀྱང་གསང་བ་དགོས་པའི་གནད་དོན་དེ་འཆི་བ་སྲོག་ལ་བབས་ཀྱང་
སྲུང་བར་ངེས་ཞེས་པའོ།

བསྟན་དོན།  གསང་དགོས་བཤད་དགོས་ཤེས་ཤིང་རང་སེམས་བརྟན་པོར་དགོས་པའི་དོན་བསྟན།

དགུ་པ།   དྲི་བ་དྲིས་ལན་གྱི་སྐོར།
༡  ལྷ་སའི་གཙུག་ལག་ཁང་རྣམ་གཉིས་དུས་ནམ་ཞིག་ལ་རྒྱལ་པོ་སུའི་སྐབས་སུ་བཞེངས་པ་ཡིན་ནམ། གནས་
ཡུལ་གང་ན་རེད།

ལན་དུ། སྤྱི་ལོའི་དུས་རབས་བདུན་པའི་དུས་དཀྱིལ་དུ་རྒྱལ་པོ་སྲོང་བཙན་སྒམ་པོའི་སྐབས་སུ་བཞེངས་པ་དང་། ལྷ་ས་གྲོང་ཁྱེར་གྱི་དབུས་སུ་གནས་ཡོད།

༢  གཙུག་ལག་ཁང་དེ་གཇིས་ནང་རྟེན་གཙོ་ཅི་ཞིག་ཡོད།  དེ་གཉིས་གང་ནས་གདན་དྲངས་པ་རེད།

ལན་དུ། གཙུག་ལག་ཁང་དེ་གཇིས་ནང་རྟེན་གཙོ་ཇོ་བོ་ཤྭཀྱ་མུ་ནེ་དང་ཇོ་བོ་མི་བསྐྱོད་རྡོ་རྗེ་གཉིས་ཡོད་པ་དང་།

ཇོ་བོ་ཤྭཀྱ་མུ་ནེ་ནི་རྒྱ་བཟའ་ཀོང་ཇོའི་རྟེན་སྐལ་དུ་རྒྱ་ནག་ནས་གདན་དྲངས་པ་དང་།ཇོ་བོ་མི་བསྐྱོད་རྡོ་ནི་བལ་

བཟའ་ཁྲི་བཙུན་གྱི་རྟེན་སྐལ་དུ་བལ་པོ་ནས་གདན་དྲངས་པ་རེད།

༣  གཡུ་ཐོག་ཡོན་ཏན་མགོན་པོ་ནི་དུས་ནམ་ཞིག་གི་མི་ཡིན་པ་དང་འཁྲུངས་ཡུལ་གང་ན་རེད། ཁོང་མི་སྣ་ཅི་

འདྲ་ཞིག་རེད།

ལན་དུ། གཡུ་ཐོག་ཡོན་ཏན་མགོན་པོ་ནི་སྤྱི་ལོ་708ལོར་སྐུ་འཁྲུངས་ཤིང་། འཁྲུངས་ཡུལ་ནི་སྟོད་ལུང་སྐྱིད་སྣ་

ཡིན་། ཁོང་ནི་བོད་ཀྱི་གསོ་བ་རིག་པ་མཁས་ཅན་དང་། སྨན་རྫས་རིག་པ་མཁས་ཅན། སློབ་གསོ་རིག་པ་མཁས་
ཅན་བཅས་ཡིནལ། བྱིས་པའི་དུས་ནས་བློ་རིག་རྣམ་པར་བཀྲ་ཞིང་། དགུང་ལོ་ཆུང་དུས་ནས་ཡབ་ཀྱི་མདུན་ནས་

ཡི་གེ་འབྲི་ཀློག་སྦྱངས་ཤིང་།  ཁོང་གིས་རྒྱུན་དུ་ཡབ་ཀྱིས་སྨན་རྩྭ་རྐོ་བ་དང་།  སྨན་སྡེབ་ཚུལ། ནད་བརྟག་པ་
སོགས་ལ་དོ་སྣང་དང་སློབ་སྦྱོང་གནང་བའི་སྟབས་ཀྱིས་ཆུང་དུས་ནས་གསོ་དཔྱད་ལག་ལེན་གྱི་ཉམས་མྱོང་མང་

པོ་བསགས་ཤིང་། དགུང་ལོ་བཅུ་ནས་བཟུང་སྟེ་ནད་བརྟག་སྨན་བཅོས་མཛད། སྐུ་ན་ཆེར་སོན་རྗེས། གསོ་རིག་

གཞུང་ལུགས་ལ་འབད་བརྩོན་ཆེན་པོས་སྦྱངས་པ་མཛད་དེ། ནད་བཅོས་སྲོག་སྐྱོབ་ཀྱི་འགྲོ་དོན་རྒྱ་ཆེར་གནང་

བ་རེད།

༤  གཡུ་ཐོག་ཡོན་ཏན་མགོན་པོས་མཛད་པའི་གསོ་བ་རིག་པའི་གཞུང་ལུགས་གྲགས་ཅན་དེ་གང་ཡིན། གཞུང་

ལུགས་དེ་ཇི་ལྟར་བྱས་ནས་བརྩམས་པ་ཡིན།

ལན་དུ།   གཡུ་ཐོག་ཡོན་ཏན་མགོན་པོས་མཛད་པའི་གསོ་བ་རིག་པའི་གཞུང་ལུགས་དེ་ནི།《རྒྱུད་བཞི་》ཡིན།

དེའང་ཁོང་གིས་བོད་ཀྱི་གསོ་རིག་གཞུང་ལུགས་ཐོར་བུ་རྣམས་འཚོལ་སྡུབ་དང་། ཕྱོགས་བསྒྲིགས། དག་བཅོས་

བཅས་གནང་བ་དང་། དེའི་ཁར་ཁོང་རང་ཉིད་ཀྱིས་རྒྱ་གར་དང་། བལ་པོ། རྒྱ་ནག་སོགས་ནས་སྦྱངས་པའི་གསོ་

རིག་གཞུང་ལུགས་ཀྱི་དགོངས་བཅུད་དང་ལག་ལེན་གྱིས་ཁ་གསབ་མཛད་པ་དང་། ཁོང་རང་ཉིད་ཀྱི་ས་ལོ་མང་
རིང་སྨན་བཅོས་སྲོག་སྐྱོབ་མཛད་པའི་ཉམས་མྱོང་ཕྱོགས་སྡོམ་གནང་སྟེ་གསོ་བ་རིག་པའི་གཞུང་ལུགས་རྒྱུད་བཞི་

གསར་རྩོམ་གནང་བ་རེད།

བཅུ་པ།  དངོས་བདག་འཚོལ་ཡིག།
དངོས་བདག་འཚོལ་ཡིག་འབྲི་སྐབས་ཡིད་གཟབ་བྱེད་དགོས་པ་ག་ཚོད་ཡོད། དེ་དག་གང་དང་གང་ཡིན།

ལན་དུ།  དངོས་བདག་འཚོལ་ཡིག་འབྲི་སྐབས་ཡིད་གཟབ་བྱེད་དགོས་པ་བཞི་ཡོད་དེ། དེ་དག་ནི།

（1） བྲི་བྱའི་སྤྱོད་ཡིག་གང་ཡིན་གྱི་ཁ་བྱང་གསལ་པོ་འབྲི་དགོས།

（2） རྙེད་པའི་དངོས་པོ་གང་ཡིན་གྱི་མིང་དང་ཁ་གྲངས་རགས་ཙམ་འབྲི་བ་ལས་ཁྱད་ཆོས་སོགས་ཁ་

གསལ་པོ་འབྲི་མི་རུང་།

（3） དངོས་པོ་ལེན་ས་དང་འབྲེལ་བ་བྱེད་ཡུལ་ཁ་གསལ་འབྲི་དགོས།

（4） ལོ་ཟླ་ཚེས་གྲངས་གསལ་པོ་འབྲི་དགོས།

དངོས་བདག་འཚོལ་ཡིག།

    དེ་རིང་ང་ཚོ་སློབ་གྲྭའི་སློབ་ཁང་གི་མདུན་ནས་དངུལ་ཁུག་ཅིག་རྙེད་བྱུང་།དེའི་ནང་དུ་དངུལ་སྒོར་བརྒྱ་ཕྲག་

